Cnoi Cil

Cnoi Cil 19  

Cael ein temtio i wneud pethau er mwyn tynnu sylw.

Rydyn ni'n cael ein temtio weithiau i wneud pethau sy'n tynnu sylw aton ni’n hunain, ac yn ein gwneud ni’n boblogaidd.  Rydyn ni'n meddwl os bydd pethau'n mynd o chwith y bydd rhywun siŵr o ddod i'n helpu.

Dyna'r union beth wnaeth y Twyllwr geisio cael Mab y Person Perffaith i'w wneud.

"Gwna rywbeth mentrus a fydd yn tynnu sylw pobl.  Os gwnei di dy daflu dy hun o ben y deml, fe fyddi di'n arwr poblogaidd.  Fydd dim rhaid i ti boeni, achos mae'r Person Perffaith wedi dweud yn ei lyfr y bydd e'n dy arbed di rhag niwed."





(addaswyd o ‘Y Beibl i Blant’)

"Dw i ddim yn mynd i roi fy nhad, y Person Perffaith, ar brawf fel yna." oedd ei ateb.

Allai'r Twyllwr ddim dweud dim byd mwy.  Gadawodd lonydd iddo. 

Beth amdanoch chi?  Ydych chi mynd i allu gwrthsefyll y demtasiwn o wneud rhywbeth er mwyn bod yn boblogaidd?

Gweddïwn

Arglwydd, Helpa ni i wneud y peth iawn.  Amen

Bethan Teify

